Musbieh bi ftila qasira

Intefa’ bil-mod musbieh hekk specjali
Intefa’ sakemm sehhlu jintemm xej’ xej,
Bhal fjura kollha gmiel minghajr petali
Donnu jrid jurina kemm iz-zZmien ghadde;.

Imma anki jekk il-musbieh iss’intefa

Zgur li se jibqa’ jixghel f°qalb bosta nies,

Ghax b’dawlu tghidx kemm dawwal, gatt ma ntrefa
Imhabbtu li ma tintemmx hi minghajr gjies.

Dal-musbieh, b’hafna ghaqal 1i 1-Mulej tah,
Gharaf jghaddas lilu nnifsu f’Zejt iz-zmien,
Biex dawlu jidhol fir-ruh 1i hi Isiera

Bis-skiet tieghu minkejja li kulhadd rah

Sehhlu jwassal il-messagg ma’ kullimkien,
L-imhabba, f’'musbieh bi ftila qasira.

Ibierkek Alla li jista’ kollox fl-lsem tal-Missier, tal-Iben u tal-Ispirtu s-Santu. Amen.



